
fut pris jusqu’a la mort. Ces bons Chrestiens estoient
captifs des Iroquois et les menoient en leur pays po?
les faire mourir, mais ndétre bon Dieu leur fist la
grace de se pouuoir sauver par les chemins et no? sont
venus raconter tout ce que iay mis par escrit.

Le Pere de Brebceuf fut pris le 16° jour de Mars
au matin avec le Pere Lalemant en 1’année 1649.
Le Pere de Brebceuf mourut le mesme jour de
sa prise sur les 4 heures du soir. Ces barbares
jetterent le reste de son corps dans le feu, mais la
graisse qui restait encor a son corps esteignit le feu
et ne fut point consommaé.

Je ne doute point que tout ce que ie viens de
raconter ne soit vray et ie lesignerois de mon sang,
puisque iay veu faire le mesme traitemtaux captifs
Iroquois que les sauuages hurons avoient pris en
guerre, a la reserve de 1’eau bouillante que ie nay
point veu verser sur aucun.

Je m’en vay vo? decrire au vray ce que iay veu du
Martyre et de la B h mort du Pere Jean de Brebceuf
et du Pere Gabriel L’alemant des le lendemain matin
que nous eusmes assurance du depart de I’ennemy,
nous allasmes sur la place, chercher le reste de leur
corps, au lieu ou ils auoient este faits mourir, Nous
les trouuames tous deux, mais vn peu escartez 1'vn
de T'autre; on les rapporte a nostre cabane, et on les
exposa sur des escorces de bois ou ie les considéré a
loisir plus de deux heures de temps, pour voir si ce
que les sauuages nous auoient dit de leur martyre et
de leur mort estoit vray; je consideré prem't, Le
Corps du Pere de Brebeceuf qui faisoit pitié a voir,
aussi bien que celuy du Pere L’alemant; le Pere de
Brebeeuf auoit les jambes, les cuisses et les bras tous



